Hizkuntza partekatzen ez duen komunitate bati
hitzik gabeko liburuak irakurtzeko hamar gako

Hitzik gabeko liburuen irakurketa ez da lezio bat, zubi bat da, irakurlearen eta
ikus-entzulearen artean eraikitzen dena: bata zein bestearentzako balioa duen
esperientzia partekatu bat bizitzeko modu bikaina da. Kontuan hartu aholku
hauek, beharrezkoa den heinean edozein egoeratara egokituz.

Aukeratu edo sortu espazio isil bat. Liburuak espazioan bertan
sakabanatu. Talde txiki bat osatu —handitu daiteke— eta irribarrez
ongi etorria egin. Helduak ez daitezela urrunegi joan haurrekin lan
egin bitartean, hala jarduerak ikusiko dituzte eta irakurriko diren
liburuei oniritzia emango diete.

Liburuak esku artean har ditzatela animatu: Ireki ditzatela, orriak pasa
eta ukitu ditzatela. Animatu haurrak liburuetara gerturatzera bai eta
elkarrengana beldurrik gabe hurbiltzera ere.

Sakon arnastu eta hatsa bota. Isiltasuna sentitu, hitzen ausentzia
gozatu. Erabili begiak eta irribarreak, eta ziurtatu ikus-entzule guztiak
irakurketaren esperientziaren barkura igo direla. Irakurketa bidaia bat
da, lagun berriekin toki ezezagunetara garamatzana. Liburuak
benetako bake eta lasaitasun uneak lortzeko erreminta boteretsuak
dira.

Liburu bakoitzaren isiltasunari orrialdez orrialde entzun, ondokoekin
komentatu eta elkarrekin joan istorioan barrena.

Gertatzen ari dena entzun eta inguruarekin adi egon. Denak oraindik

barkuan badaude, ekin. Inork erantzuten ez badu, ausarta izan eta
aldatu liburuak.

Interpretatu. Imajinatu. Erakarri. Erreakzionatu. Hitzik gabe komunika-

tu. Saiatu hitzik ez egiten. Behar beste aldiz has zaitezke.

llustrazioak guztiei eta bakoitzari erakutsi. Liburua eskuz esku pasatu,
itxaron eta entzun. Erantzun guztiak ongietorriak dira.

Soinu erritmikoekin (txaloak, tarrapatakak) erakarri. Edo hasi jolasean
haurrekin eta helduekin. Zabaltzen den zernahi bideri jarraitu.

Itxi liburua. Bidaiaren amaiera da. Eskerrak eman hitzik gabeko
liburuaren irakurketan parte hartu duten guztiei. Orain lagunak
zarete.

10. Zorioneko eta esker oneko sentitu etxetik atera eta horrenbeste
denbora bidaian eman duen jendartea ezagutu ahal izan duzulako.
Gogoratuko zaituzte eta zuk gogoratuko dituzu.

IBBYren sorrera Jella Lepman idazle eta kazetari
alemaniarrari  zor zaio. Hain justu, 1945ean
erbestetik itzultzean, gerraosteko haurren hezkuntza
eta kultura gaiez arduratzen hasi zenean sortu zuen.

Lepmanek, haur liburuek bakea bultzatzeko
erreminta gisa duten indarraz jabetuta, BBY
nazioarteko erakundea antolatu zuen. Mundu osoko
hainbat elkartek eta pertsonak osatzen dute
erakundea, eta guzti-quztien konpromisoa da
liburuen eta haurren arteko topaketa sustatzea.

Gaur egun, hirurogeita hamar herrialde baino
gehiagok osatzen dute IBBY erakundea eta bertan

Galtzagorri Euskal Haur eta Gazte Literatura elkartea
1990ean sortu zen. Bi helburu naqusi ditu: haur eta gazteen
irakurzaletasuna bultzatzea eta euskarazko haur eta gazte
literatura sustatzea eta ezagutaraztea. Elkartean, literatura-
ren alor horretara modu batean edo bestean lotuta dauden
hainbat profesionalek parte hartzen dute.

Galtzagorri Elkartea OEPLIren (Organizacion Espanola para
el Libro Infantil y Juvenil) parte da, Espainiako Estatuko
gainontzeko hizkuntzetako Haur Literatura elkarteekin
batera. Era berean, OEPLIk ordezkatzen ditu Estatuko
hizkuntza ezberdinetako haur literaturak UNESCOk horreta-
rako sortutako nazioarteko erakundean, 1BBYn (Internatio-
nal Board on Books for Young Peaple), hain zuzen. Hortaz,

BOOKS

HITZIK GABEKO

bat egiten dute haur-literaturarekin (HGL) lotutako
Deborah Soria eta Mariella Bertelli q o
IBBY Italia arlo guztietako ordezkariek.

SILENT BOOKS
IBBY HAUTAKETA

2012an, Afrikako eta Ekialde
Hurbileko errefuxiatu asko
eta asko Lampedusa uharte
italiarrera iritsi zirenean, IBBY
Italiak Silent Books, from the
world to Lampedusa and back
proiektua abiarazi zuen.

Proiektuaren helburua
Lampedusan lehenengo
haur-liburutegia sortzea zen.
Liburutegia hitzik gabeko
liburu ilustratu sorta batekin
hornitu zuten hizkuntzen
mugak gainditze aldera.

IBBYren Suediako atalak Silent
books, a handbook on wordless
picture books packed with narrative
power eskuliburua ondu du non
hitzik gabeko liburuak haurrekin
erabiltzeko zenbait ideia bildu
dituzten:

Asmoa argia zen, bertako
haurrek zein iritsitakoek
berdin-berdin erabiltzea
liburutegiko liburuak, hau da,
liburuak ulertzea eta gozatzea.

Liburuak IBBYren Sail Nazional
ezberdinen bitartez iritsi ziren
eta, orain arte, Silent Books-en
sei bilduma sortu dira. Azkena,
2023koa, Boloniako Haur eta
Gazte Liburu Azokan aurkeztu
zen. 22 herrialdetako 70 liburu
biltzen ditu.

https://www.ibby.org/fileadmin/user_upload/Silent_Books_ENG.pdf

HITZIK GABEKO LIBURUAK
OEPLI HAUTAKETA

Erakusketa honetako liburuek ez dute hitzik edo oso
hitz qutxi dituzte

(onomatopeia batzuk izan ditzakete, esaldi gutxi
batzuk, edo irudien parte egiten duten hitzak)

Adin guztietarako hitzik gabeko liburuak daude

(jaioberrientzako kartoizko liburuetatik hasita
gazteen eta helduen interesa sortzen duten
obretaraino)

Hitzik gabeko liburu gehienak narratiboak dira,

(hau da, dokumental gisakoak edo fikziozkoak
izan daitezkeen istorioak azaltzen dituzte,
abenturazko istorioak, suspensekoak,
dramatikoak, umorezkoak, fantasiazkoak...)

Batzuek album forma dute
(horietan, narrazioaren
zatikatze-unitatea orrialdea da)

eta beste batzuk komikiak dira
(binetetan zatituta daudenak)

Narrazio grafikoetan pertsonaiak

isilak izan daitezke
(ez dute hitz egiten bakarrik daudelako,
edo ezin dute hitz egin, edo ez dira
elkarren artean komunikatzen)

Pertsonaiak isilpean dauden istorioak ere
badaude

(aurpegiko mimikaren bidez ikus dezakegu hitz

egiten dutela, baina ez dakigu
zehazki zer dioten)

Eta istorio gutxi batzuetan pertsonaiak
«irudihiztunak» dira
(pertsonaiek irudien bidez pentsatu eta hitz
egiten dute)

Baina badira istoriorik kontatzen ez duten hitzik
gabeko liburuak ere. Liburu ez-narratiboak dira eta bi
motatakoak izan daitezke:

Imaginarioak edo irudi-katalogoak
(gai baten inguruan hautatutako irudiak dituzte,
adibidez: baserriko animaliak, kontrako
irudiak....)

Eta liburu jokoak
(irakurleen aldetik ekintza bat behar duten
liburuak dira, adibidez: bilatzea, ondorioak
ateratzea, irudiak konbinatzea, marraztea. . .)

Hona hemen zenbait aholku hitzik gabeko liburuak
irakurtzeko erronka onartzen duenarentzat:
Poliki irakurri, orrietan aurrera eta atzera
eginda, hobe lagunartean bada, eta behin
irakurrita, askotan berrirakurri!

